
TOMORQA XO‘JALIKLARI FAOLIYATIDAN 
KELADIGAN DAROMADLARNI OSHIRISHDA 
INNOVATSIYALARNING ROLI
U.U. Nurullayev
Samarqand agroinnovatsiyalar va tadqiqotlar instituti mustaqil izlanuvchi
Email: nurullaevulugbek07@gmail.com

Annotatsiya: Mazkur ilmiy tadqiqot ishida qishloq aholisining tomorqa xoʻjaliklari faoliyatidan keladigan daromadga inno-
vatsiyalar taʼsiri oʻrganilgan. Tadqiqotda Samarqand viloyati qishloqlarida tasodifiy tanlanma usulidan foydalangan holda 
1843 ta tomorqa xoʻjaliklarida oʻtkazilgan ijtimoiy soʻrovnoma maʼlumotlaridan foydalanilgan. Tahlilda tomorqa xoʻjalik 
faoliyatidan olingan daromadning oshishiga innovatsiyalar muhim ahamiyatga egaligi ilmiy asoslangan va takliflar ishlab 
chiqilgan.

Kalit soʻzlar: tomorqa xoʻjaligi, noqishloq xoʻjaligi, innovatsiya, daromad, maʼlumot, tomorqa yer egalari.

Аннотация: В данном научном исследовании изучено влияние инноваций на доходы сельского населения, 
получаемые от деятельности личных подсобных хозяйств. В исследовании использованы данные социального 
опроса, проведённого среди 1843 личных подсобных хозяйств в сельских районах Самаркандской области 
с использованием метода случайной выборки. В ходе анализа научно обоснована значимость инноваций в 
увеличении доходов, получаемых от деятельности личных подсобных хозяйств, и разработаны соответствующие 
предложения.

Ключевые слова: личное подсобное хозяйство, несельскохозяйственная деятельность, инновации, доход, 
информация, владельцы приусадебных земель.

Abstract: This scientific research study examines the impact of innovations on the income of rural residents from tomorka 
farm activities. The study used data from a social survey conducted in 1843 tomorka farms using a random sampling 
method in the villages of Samarkand region. The analysis scientifically substantiates the importance of innovations in 
increasing household income and develops proposals.

Keywords: tomorka farm, non-farm, innovation, income, information, household landowners.

K I R I S H
Oʻzbekiston Respublikasi Prezidentining 2019-yil 23-oktyabrdagi “Oʻzbekiston Respublikasi qishloq 

xoʻjaligini rivojlantirishning 2020 — 2030-yillarga moʻljallangan strategiyasini tasdiqlash toʻgʻrisida”gi PF-5853-
son1 Farmonida taʼkidlab oʻtilganidek[1], Oʻzbekiston aholisi sonining oʻsishi, suv taʼminoti hajmining qisqarishi 
va qishloq xoʻjaligiga moʻljallangan yerlarning boshqa yer fondi toifalariga oʻtishi natijasida aholi jon boshiga 
sugʻoriladigan yerlar 24 foizga kamayishiga olib kelingan. 

Natijada, qishloq hududlarida sugʻoriladigan ekin maydonlarining kamayishi natijasida qishloq aholisining 
qishloq xoʻjalik faoliyatida bandligiga taʼsiri koʻrsatdi. Qishloq xoʻjaligida doimiy (mavsumiy, yollanma) bandlikni 
talab qiladigan faoliyat turi oila xoʻjalik aʼzolarining bandligini siqib chiqarib, qishloqlarda ishsizlar sonining 
oshishiga olib kelindi. Vaholanki, qishloq hududlarida oila xoʻjalik aʼzolari uchun fermer xoʻjaligida yoki dehqon 
(tomorqa) xoʻjaliklarida oʻsimlikchilik va chorvachilik faoliyatida band boʻlishi, oila oʻz isteʼmolini qishloq xoʻjalik 
mahsulotlari bilan qondirishga, undan daromad olishga harakat qilishadi[2].

Tadqiqot ishimizning asosiy maqsadi qishloq hududlarida tomorqa xoʻjaligi faoliyatidan keladigan 
daromadni oshirishda innovatsiyalarning rolini ilmiy asoslab berish va takliflar ishlab chiqarishdan iborat.

M A V Z U G A  O I D  A D A B I Y O T L A R  S H A R H I
Qishloq xo‘jaligi, xususan tomorqa xo‘jaligida qishloq xo‘jaligi mahsulotlarini ishlab chiqarishga innovatsion 

texnologiyalarni joriy etish orqali faoliyat samaradorligi, barqarorligi va raqobatbardoshligini oshirishga ta’sir 
ko‘rsatadi [3]. Shu o‘rinda, qishloq xo‘jaligi sektori iqlim o‘zgarishi, suv tanqisligi va bozor talablari kabi 

1	  https://lex.uz/docs/-4567334t

muammolarga duch kelayotganligi sababli, innovatsion texnologiyalarni integratsiyalash zarur[4]. Qishloq 
xo‘jaligi mahsulotlarini ishlab chiqarish hajmiga va uning sifatiga sezilarli ta’sir ko‘rsatadi. Xususan, innovatsion 
texnologiyalarni joriy etishda ilmiy-tadqiqot va ishlanmalarga sarflanadigan xarajatlarni 1 foizga oshishi YIda 
qishloq xo‘jaligi mahsulotlarini ishlab chiqarish hajmini 0,33 foizga oshirishi tadqiqotchilar[5] tomonidan ilmiy 
asoslangan. Shuningdek, qishloq xo‘jaligi mahsulotlarini ishlab chiqarishda qo‘llaniladigan innovatsiyalar 
resurslar sarfini tejashga yordam beradi, xarajatlarning kamayishiga ijobiy ta’sir ko‘rsatadi. Biroq, qishloq 
xo‘jaligi faoliyatida xo‘jalik subyektlari tomonidan innovatsion texnologiyalardan foydalanishiga bevosita 
ularning ma’lumoti o‘rtasida bog‘lanish bo‘lishi mumkin.

E.Giannakis va boshqalar[6] Kipr qishloq hududi oila xoʻjaliklarida oʻtkazgan ilmiy tadqiqot natijalariga 
koʻra, dehqon xoʻjaliklarida ekin maydonlarining 1 gektarga oshishi noqishloq xoʻjalik faoliyatida ishtirok etishni 
50 foizga kamaytirsa, oila xoʻjaligida oila aʼzolarining 1 kishiga oshishi oila aʼzolarining noqishloq xoʻjalik 
faoliyatida band boʻlish ehtimolligini 80 foizga oshishini ilmiy asoslashgan. Biroq, P.Hazel va S.Hagblidlar[7]ning 
ilmiy tadqiqot natijalariga koʻra, qishloq hududlarida 0,5 gektardan kam boʻlgan dehqon (tomorqa) xoʻjaliklarida 
oila aʼzolarining noqishloq xoʻjalik faoliyatidan keladigan daromadlari 30–90 foizgacha, ekin maydoni kam yoki 
mavjud boʻlmagan dehqon (tomorqa) xoʻjaliklari noqishloq xoʻjalik faoliyatidan keladigan daromad manbalariga 
tayanishini taʼkidlashgan.

Ayniqsa, olis qishloq hududlarida istiqomat qiladigan oila xoʻjaliklari uchun tomorqa xoʻjalik faoliyatidan 
olingan daromadlar isteʼmol tovarlarini qondirish bilan bir qatorda farzandlarining taʼlim olishi uchun investisiya 
qilishning muhim omili boʻlib qolmoqda. Qishloqlarda mehnatga layoqatli aholining tomorqa xoʻjaliklarida doimiy 
yoki mavsumiy ish bilan band boʻlishi, faoliyati davomida qishloq xoʻjalik ekinlarini yetishtirish odatiy hol boʻlib, 
mahalliy iqtisodiyotning oʻsishiga ijobiy va sezilarli darajada taʼsir koʻrsatadi.

T A D Q I Q O T  M E T O D O L O G I YA S I
Tadqiqot obyekti sifatida Samarqand viloyati qishloq hududlari tomorqa xoʻjaliklari olindi. Samarqand 

viloyatining 14 ta tumanida 1843 ta tomorqa xoʻjaliklarida oʻtkazilgan ijtimoiy soʻrovnoma maʼlumotlari asosida 
olib borildi. Soʻrovnomada aksariyat tomorqa xoʻjaligi subyektlari ishtirok etdi. Biroq, oila boshliqlari xorijga yoki 
boshqa viloyatlarga ishlash uchun ketgan tomorqa xoʻjaliklarida oila aʼzolari ishtirok etdi.

Tomorqa xoʻjaliklari faoliyatidan keladigan daromad bilan innovatsiyalar oʻrtasidagi bogʻlanishni aniqlashda 
hamda innovatsiya bilan bogʻliq oʻzgaruvchilarni aniqlashda Chi2-testidan foydalanildi.

T A H L I L  V A  N A T I J A L A R
Tomorqa yer egalari tomonidan resurs tejamkor sugʻorish texnologiyalaridan foydalanish natijasida 

oʻsimlikchilik tarmogʻidan olingan daromad tahlili 1-jadvalda keltirildi (1-jadval).

1-jadval.
Tomorqa yer egalari tomonidan resurs tejamkor sugʻorish texnologiyalaridan foydalanish natijasida oʻsimlikchilik 
tarmogʻidan olingan daromad2

Tomorqa yer egalarining ma’lumoti
Yoʻq

Ekinlarni sugʻorishda resurs tejamkor texnologiyalardan 
foydalangansizmi?

Ha Jami

Oʻrta ta’lim
Oʻrtacha daromad 5.186 5.365 5.241
Satandart ogʻish 3.047 2.974 3.022
Respondentlar 281 124 405

Oʻrta maxsus 
ta’lim

Oʻrtacha daromad 7.296 8.129 7.584
Satandart ogʻish 3.621 3.874 3.729
Respondentlar 627 332 959

Oliy ta’lim
Oʻrtacha daromad 8.791 9.760 9.183
Satandart ogʻish 4.028 4.185 4.116
Respondentlar 285 194 479

2	  Manba: Muallif tomonidan oʻtkazilgan soʻrovnoma ma’lumotlari.

Jami
Oʻrtacha daromad 7.156 8.089 7.485
Satandart ogʻish 3.807 4.098 3.936
Respondentlar 1193 650 1843

Tahlil natijalariga ko‘ra, jami tomorqa yer egalarining 650 nafari tomorqa ekin maydonlarini sug‘orishda 
suv resurslaridan samarali foydalanish maqsadida innovatsion texnologiyalardan foydalanishgan. Ularning 
faoliyatidan olingan o‘rtacha daromadi 8,089 mln. so‘mni tashkil etgan. Biroq, ekinlarni sug‘orishda innovatsion 
texnologiyalardan foydalanmagan tomorqa yer egalarining o‘rtacha daromadi 7,156 mln. so‘mni tashkil 
etgan. Tomorqa xo‘jaliklarida ekinlarni sug‘orishda innovatsion texnologiyalardan foydalanishda tomorqa yer 
egalarining ma’lumotiga bog‘liqligi va faoliyatdan olingan daromadga ta’sir etishini tahlil natijalari ko‘rsatmoqda. 
Xususan, tomorqada ekinlarni sug‘orishda innovatsion texnologiyani qo‘llagan, biroq tomorqa yer egasining 
ma’lumoti o‘rta ta’lim bo‘lganlarda o‘rtacha daromad 5,365 mln. so‘mni, o‘rta-maxsus ta’limga ega bo‘lganlarda 
8,129 mln. so‘mni va oliy ta’limga ega bo‘lganlarda o‘rtacha daromad 9,760 mln. so‘mni tashkil etgan. 
Shuningdek, tadqiqotimiz obyektidagi xo‘jalik subyektlari ma’lumoti bilan tomorqa xo‘jaligida o‘simlikchilik 
tarmog‘ida ekinlarni sug‘orishda foydalanilgan innovatsion texnologiyalar o‘rtasidagi bog‘liqlikni aniqlash 
maqsadida Chi2-testi o‘tkazildi (2-jadval).

2-jadval.
Tomorqa yer egalarining ma’lumoti bilan ekinlarni sug‘orishda resurs tejamkor texnologiyalardan foydalanganlik 
o‘rtasida bog‘liqlik, Chi2-test3

Tomorqa yer egalarining ma’lumoti
Yoʻq

Ekinlarni sugʻorishda resurs tejamkor texnologiyalardan 
foydalangansizmi?

Ha Jami

Oʻrta ta’lim
Respondentlar 281 124 405

Qator, % 69.38 30.62 100.00

Ustun, % 23.55 19.08 21.98

Oʻrta maxsus 
ta’lim

Respondentlar 627 332 959

Qator, % 65.38 34.62 100.00

Ustun, % 52.56 51.08 52.03

Oliy ta’lim

Respondentlar 285 194 479

Qator, % 59.50 40.50 100.00

Ustun, % 23.89 29.85 25.99

Jami

Respondentlar 1193 650 1843

Qator, % 64.73 35.27 100.00

Ustun, % 100.00 100.00 100.00

Pearson Chi2 = 9.76  Prob = 0.0076
Kendall’s tau-b =   0.0687  ASE = 0.022

Tomorqa yer egalari ma’lumoti bilan tomorqa ekin maydonlarini sug‘orishda innovatsion texnologiyalardan 
foydalanish o‘rtasida bog‘liqlik 1 foiz (p<0.01)likda statistik muhim ahamiyatga ega. Ya’ni, tomorqa yer egasining 
ma’lumoti oliy bo‘lishi tomorqa ekin maydonlarini sug‘orishda innovatsion texnologiyalardan foydalanish 
o‘rtasida ijobiy bog‘lanishga ega. Jami tomorqa yer egalarining 479 nafari oliy ma’lumotga ega bo‘lib, ularning 
194 nafari yoki 40,5 foizi tomorqa ekin maydonlarini sug‘orishda innovatsion texnologiyalardan foydalanishgan. 
Biroq, 285 nafar yoki 59,5 foiz respondentning ma’lumoti oliy ta’limga ega bo‘lmagan bo‘lsa-da, ular tomonidan 
tomorqa ekin maydonlarini sug‘orishda innovatsion texnologiyalardan foydalanishmagan.

Tahlil natijalari asosida bir o‘zgaruvchi ikkinchi bir o‘zgaruvchiga ta’sir ko‘rsatadi deb ayta olmaymiz. Biroq, 
tomorqa yer egalarining ma’lumoti bilan tomorqa ekin maydonlarini sug‘orishda innovatsion texnologiyalardan 
foydalanish o‘rtasida, ya’ni bir-biri bilan bog‘liqlik 6,8 foizga ega. Tomorqa yer egalarining oliy ma’lumotga ega 
bo‘lishi tomorqa xo‘jaligida band bo‘lishini cheklaydi. Biroq, innovatsion texnologiyalarning qo‘llanishi natijasida 
mehnat sarfi va mehnat xarajatlarini kamaytiradi[8], natijada faoliyatdan keladigan daromadni oshirishga 

3	  Manba: Muallif tomonidan oʻtkazilgan soʻrovnoma ma’lumotlari.

samarali hissa qo‘shadi. Vaholanki, innovatsion texnologiyalarni ishlab chiqarish va/yoki xizmat ko‘rsatish 
sohalariga jalb qilishda, texnologiyalarni o‘rnatish va undan foydalanish borasida xo‘jalik subyektlarining 
bilim-ko‘nikmasi muhim ahamiyatga ega. Bu borada, qishloq hududlariga, kichik xo‘jaliklar uchun yangi 
texnologiyalarni o‘rnatish va undan foydalanishda xo‘jalik subyektlari bilim-ko‘nikmasini oshirishda qo‘shimcha 
noqishloq xo‘jaligi faoliyatini tashkil qilish va/yoki rivojlantirish muhim ahamiyatga ega. Tadqiqotimizda tomorqa 
yer egalari tomonidan ekinlarni sug‘orishda innovatsion resurs tejamkor texnologiyalardan foydalanishdagi 
munosabati o‘rtasida bog‘liqlikni aniqlashda ham Chi2-testidan foydalanildi.

Tomorqa yer egalarining tomorqa ekinlarini sug‘orishda innovatsion texnologiyalarni joriy etishda tajriba 
yetarli emasligi bilan ekinlarni sug‘orishda innovatsion texnologiyalarni o‘rnatish xizmatining joriy etilishi 
o‘rtasidagi munosabat salbiy bog‘lanishga ega bo‘lib, bir o‘zgaruvchi ikkinchi bir o‘zgaruvchiga salbiy ta’sir 
etishini tahlil natijalari ko‘rsatmoqda (3-jadval).

3-jadval.
Tomorqa yer egalari tomonidan ekinlarni sug‘orishda innovatsion resurs tejamkor texnologiyalardan foydalanishdagi 
munosabati, Chi2 testi4

Ekinlarni sug‘orishda innovatsion 
texnologiyalarni joriy etishda tajriba 

yetarli emas
Yoʻq

Ekinlarni sug‘orishda innovatsion texnologiyalarni o‘rnatish xizmatini joriy 
etilishga munosabatingiz

Ha Jami

Yoʻq
Respondentlar 480 391 871

Qator, % 55.11 44.89 100.00
Ustun, % 43.80 52.34 47.26

Ha
Respondentlar 616 356 972

Qator, % 63.37 36.63 100.00
Ustun, % 56.20 47.66 52.74

Jami
Respondentlar 1096 747 1843

Qator, % 59.47 40.53 100.00
Ustun, % 100.00 100.00 100.00

Pearson Chi2 = 13.02  Prob = 0.0003
Kendall’s tau-b =  -0.0841  ASE = 0.023

Ya’ni, jami respondentlarning 972 nafarida tomorqa ekinlarini sug‘orishda innovatsion texnologiyalarni 
joriy etishda tajriba yetishmaydi. Shundan 356 nafari yoki 47,66 foizi ekinlarni sug‘orishda innovatsion 
texnologiyalarni o‘rnatish xizmati joriy etilsa, foydalanishga xohishi bor. Umumiy olganda, bunday yangi turdagi 
xizmat turini tashkil etish yoki qishloq hududlarida joriy etilishi aholi bandligiga ijobiy ta’sir ko‘rsatishi bilan bir 
qatorda tomorqa xo‘jaligi faoliyatidan keladigan daromadlarning oshishiga ta’sir ko‘rsatadi.

X U L O S A  V A  T A K L I F L A R
Albatta, innovatsiyalardan foydalanish bevosita tomorqa yer egalarining ma’lum bir resursdan foydalanishda 

cheklovlar yuzaga kelganda foydalanish imkoniyatini oshiradi. Biroq, tomorqa yerlarida uzoq davrda ko‘p 
yillik daraxtlar bo‘lishi tomorqa yer egalarini bunday mevali daraxtlardan voz kechishni cheklaydi. Biroq, bir 
yillik serhosil sifatli sabzavot urug‘i va/yoki ko‘chatidan foydalanish imkoniyati ko‘p yillik mevali daraxtlardan 
foydalanish imkoniyati tomorqa yer egalarida ustundir. Har ikki holda ham tomorqa yer egalari tomonidan 
serhosil sifatli meva va sabzavot ko‘chatlaridan foydalanish faoliyatdan keladigan daromadni oshiradi.

Tomorqa yer egalarining innovatsiyalardan foydalanishda ularning bilim-ko‘nikmalari muhim ahamiyatga 
ega. Bu borada, har bir mahallada namunali “tomorqa maktabi” tashkil etilishi tomorqa yer egalarining bilim-
ko‘nikmasining oshishiga xizmat qiladi. Biroq, “tomorqa maktabi” bevosita tomorqa yer egalariga qishloq 
xo‘jaligida zamonaviy innovatsiyalardan foydalanishning agrotexnologiyasini o‘rgatish bilan cheklanishi, bunday 
innovatsiyalarni tomorqa yer egalarining xo‘jaliklarida joriy etish muhim ahamiyatga egaligi ilmiy asoslandi. 
Bu borada, mahallalarda va/yoki hududlarda innovatsion texnologiyalarni tomorqa xo‘jaliklariga joriy etish 
xizmatining tashkil etilishi tomorqa yer egalariga o‘z mablag‘lari va/yoki imtiyozli kredit tizimidan foydalanish 
imkoniyatini beradi.

 

4	  Manba: Muallif tomonidan oʻtkazilgan soʻrovnoma ma’lumotlari.

